ÅRSMØTE

Årsmøtet i Hyen Idrettslag vert halde fredag 12. januar 2007 kl. 20.00

i Samfunnshuset.

SAKLISTE

1. Opning

2. Val av møteleiar, sekretær og to til å skrive under møteboka.

3. Godkjenning av årsmelding frå Arbeidsutvalet og gruppene.

4. Godkjenning av rekneskap for 2006.

5. Budsjett for 2007.

6. Drøfte medlemskontingenten

7. Saker:  Til drøfting:

a)  Kjøp av scooter saman med Hjelpekorpset.

    b)  Vedlikehald/Oppgradering av Idrettsplassen.

· Rødstubbdekket er svært tynt og treng fornying,

eller skal det gjerast andre og meir omfattande ting

med anlegget?

     8.  Val

9.  Kaffipause når det høver

     Vi ynskjer alle velkomne til årsmøtet.

                                                                                       Arbeidsutvalet

3.1  Møte

Arbeidsutvalet har hatt 7 møte, og det har vore handsama 21 saker. Gruppeleiarane eller andre frå gruppene har vore med på 2 av desse møta. 

3.2 Arrangement  -  tiltak

Jubileumsfesten



 
kr
  3 973

Idrettsbasaren





kr
47 041

Countryfestival  -  Breim  (Ryddekomite)

kr
56 273

Friluftshelga





kr  
  6 000                                                           HIL  -  kalenderen



ca
kr
12 000

3.2 Dei største utgiftspostane

Betalte kontingentar




kr
25 270

Startpengar/Reiseutgifter



kr
63 050  



Kjøp av premiar




kr
12 684

Kjøp av utstyr





kr
58 278

Reinhald





kr
12 700   

Straum






kr
13 479

Løypemaskiner, vedlikehald



kr
  8 672

Bensin/Diesel





kr
  2 148

Forsikringar





kr
  8 690

(Pr. 20.desember manglar vi nokre rekningar som truleg vil komme med i rekneskapen for dette året) 

3.4  Friluftshelga   21. – 24. juli

Det nasjonale friidrettsstemnet onsdags kvelden var innleiinga på den utvida friluftshelga. Deltakinga var om lag som tidlegare år, og arrangementet gjekk greit unna i det fine veret.

Torsdag var det tur Eimhjella -  Smølmedalsegga - Gamlestøylen – Eimhjella. Veret var godt, og det vart ein flott tur for dei om lag 60 deltakarane. Martin Eimhjellen var turleiar. Fotballkampen fredag vart eit nytt møte mellom Hyen og STIL. Fyrste omgang gjekk bra for hyarane sin del, men etter pausen synte forskjellen mellom 3. og 6.divisjonen seg. Gjestane fekk ein fortent 3 – 0 siger. Publikumsframmøte: om lag 200, og dei kunne kose seg med grillmat og vafler i det fine veret. Dommaar var som vanleg Ingemund Sægrov.

Triatlon-konkurransen om laurdagen var tilbake på Høgdene. Symjing i Fullskjeggevatnet, sykkelrunde over Heimseteåsen og tilbake til Høgdene langs riksvegen. Siste distanse var løp i lysløypetraseen: Benedikte Aa vann dameklassa, og Eigil Instebø var raskast av mennene.  15 deltakarar fullførte konkurransen.

Søndag etter gudstenesta og rømmegrauten på Hops-støylen var Matias Hope leiar for ein trimtur frå Hopsstøylen til Skilbreia og Friluftsleiren på Høgdene. Om lag 20 personar var med på turen som avslutta friluftshelga.

3.5  Ski i skulen

Samarbeidsprosjektet mellom skulen og idrettslaget heldt fram også dette året. Målet er å få folk i skulealder til å gå meir på ski. Skulen tok seg av aktivitetane, medan idrettslaget hadde ansvaret for preparering av anlegget og utgiftene til busstransport. Ver og snøtilhøva var ikkje dei beste, men vi fekk avvikla 4 halve dagar på Høgdene

4.  Saker      

4.1 Idrettsplassen

Idrettsplassen treng opprusting. Rødstubbdekket er svært tynt. Det har også vore lufta tankar om kunstgras på fotballbana. Folk frå fotballkretsen har vore på synfaring. Noko må gjerast med det fyrste, og det kan vere viktig å få bestemt kor omfattande ein skal gå til verks. Det er vel ikkje urimeleg at interessene kan vere ulike her?

4.2 Lysløypa på Høgdene/Leikebakken

Klubbhuset har fått ny trapp, og vindaugo mot start/målområdet er skifta. Denne veggen er også nymåla. Dette vart gjort før friluftshelga, og alt arbeidet er gjort på dugnad.

Det er og på gang arbeid med utbetringar i løypetraseen (Unnarennet ned til mål og ei ny kryssing ved nedkøyringa til myra.)

5.  Medlemstal

Medlemstalet i laget  er stabilt. Ei lita stigning siste året kjem som følgje av at vi har fått fleire medlemmer gjennom familiemedlemskap. Den innbetalte kontingenten vil vere om lag som tidlegare år. I år har vi 340medlemmer, og fordelinga på dei ulike aldersgruppene er slik:

J   0  -  5 år
12 


G  0  -  5 år
14 

J   6  - 12 år
20


G  6  - 12 år
28

J  13 – 19 år  
21


G 13 – 19 år
22

K 20 – 25 år
10


M 20 – 25 år   15

K 26 -            
88


M 26 -           110

Medlemskontingenten er:

Familie

:  200 kr

17 år og eldre

:  100 kr

Under 17 år

:    50 kr

Medlemskontingenten har ikkje vore endre dei siste åra.  

6.  REPRESENTASJON/UTDANNING

6.1 Avgjevne tillitsvalde

Rigmor Hafstad Gjengedal er styremedlem i Gloppen Idrettsråd.

Tor Øyvin Aa er medlem i økonominemnda i skikrinsen

Andre stillingar

MORTEN AA DJUPVIK NY HOVUDTRENAR PÅ HERRELANDSLAGET

Morten Aa Djupvik har rykka opp som hovudtrenar på herrelandslaget i langrenn, og nordmennene har dominert no i starten på WC-cupen. Det vart såleis ein ”pangstart” i den nye og krevjande jobben. Vi gratulerer og ynskjer all lukke vidare.

6.2 Krinsting/kurs/m.m.

Laget har ikkje hatt utsendingar til krinsting e.l. dette året

Krinsdommarkurs  -  Friidrett
På våren vart det halde krinsdommarkurs på Lesesalen på skulen. Dagfinn Nyhammer var kurshaldar, og vi fekk utdanna 10 nye friidrettsdommarar.

Utmerkingar

Arnulf Aa og Torbjørn Holme  vart utnemnde til æresmedlemmer i Hyen Idrettslag på jubileumsfesten 1. april. 
Rokonkurranse  -  Sandanedagane

Arnulf Aa og Eilev Otto Rønnekleiv stilte på rokonkurransen også dette året, og idrettslaget fekk utbetalt deltakarpremie på 500 kroner.

7.  SÆRFORBUND

7.1 Hyen Idrettslag er tilslutta desse særforbunda:

a)  Norges Friidrettsforbund/Sogn og Fjordane Friidrettskrins

b)  Norges Skiforbund/Sogn og Fjordane Skikrins

c)  Norges Fotballforbund/Sogn og Fjordane Fotballkrets

d)  Norges Funksjonshemmedes Idrettsforbund

7.2 Medlemstal i gruppene

	Gruppe
	J

0-5    
	G

0-5


	J

6-12 
	G

6-12 
	J

13-19 
	G

13-19
	K

20-25
	M

20-25
	K

26-
	M

26-
	Sum



	Fotball
	0
	0
	18
	26
	21
	21
	3
	15
	21
	30
	  155

	Friidr.
	0
	0
	18
	26
	17
	18
	6
	14
	18
	46
	163

	Ski
	0
	0
	19
	26
	20
	20
	6
	6
	20
	50
	167

	Trim
	0
	0
	12
	13
	17
	14
	9
	9
	52
	56
	182

	Idr.sk.
	12
	12
	19
	28
	2
	2
	2
	1
	15
	10
	103

	Handic.
	0
	0
	0
	1
	2
	0
	1
	2
	4
	2
	12


8.  STEMNE, KONKURRANSAR, MEISTERSKAP, REKORDAR
For dette punktet viser vi til årsmeldingar frå gruppene, men vi trekkjer likevel fram nokre enkeltutøvarar med særskilt gode resultat. Kristine Gjengedal har igjen gjort det svært godt i friidrett. I kastøvingane har ho følgjande besteresultat: Slegge 4 kg: 38.02 – 1045p, 

Diskos 1 kg: 40.35 – 1065 p, Kule 3 kg:13.62 – 1056p. Kule 4 kg: 11.38 – 1020p Dette plasserer henne mellom dei beste i landet i 16-årsklassa. Ho har sett to lagsrekordar for kvinner sen: Diskos 1 kg m -  40.35m og  Kule 4 kg – 11.38m

Av plasseringar i meisterskap nemner vi: 3  2.plassar undre UM på Byrkjelo (Slegge,kule og diskos),  2.plass i diskos under junior-NM og 7.plass i diskos under senior-NM .

Det er likevel Janne Gjengedal som har det beste resultatet etter Tyrvingtabellen dette året.

Hennar resultat med slegge 2 kg i 13-årsklassa gjev 1091 p.

På ski har Benedikte Aa og Roger Aa Djupvik igjen oppnådd svært gode resultat gjennom sesongen. Dei har hevda seg godt på nasjonalt nivå, og satsar enno hardare på den sesongen som no så vidt er starta. Benedikte har ein 7.plass som beste plassering i Norges-cupen og ho vart nr 10 under sprint-NM for 18/19-åringar. I si årsklasse hadde ho berre 7 framfor seg i Norges-cupen samanlagt.  I krinsen dominerte ho totalt blant damene.

Roger hadde ein svært god sesong: Han starta med 3. og 7. plass i BUL-sprinten. I Skandinavis Cup fekk han 5.plass samanlagt, og dei beste enkeltplasseringane her var 3., 5. og 7. plass. Dei beste resultata var likevel 1.plass i Norges-cupen i Stokke (10 km klassisk), 6.plass NM 15 km klassisk og bronsemedalje i NM-sprintstafett saman med Oddbjørn Hjelmeset.

Roger har starta denne sesongen utruleg sterkt. Han vart utteken på landslaget til WC-renna i Cogne i Italia, og der gjekk han inn til ein 7.plass i konkurranse med verdens beste skiløparar. Han var dessutan berre 8 sekund bak vinnaren. Dette må seiast å vere det internasjonale gjennombrotet, og det vert veldig spennande å følgje med vidare.

9.  MOTTEKNE MIDLAR

9.1  Sponsor/gåver

Sparebanken Sogn og Fjordane  (sponsor)


kr
  8 000
 

Sparebanken Sogn og Fjordane  (gåve)


kr
10 000


Hyen Fisk  (sponsor)





kr
  6 000

Hyen Fisk  (Hyesprinten  -  ski) 



kr
  2 000

Hyen Laks  (Hyesprinten  -  ski)



kr
  2 000

E.E.Rønnekleiv  (sponsor)




kr
  5 000

Gjensidige  (sponsor)





kr
10 000

Brødrene Aa  AS  (sponsor)




kr
12 000

Brødrene Aa  AS_(Hyesprinten__- __ski)______________kr_____2 000

Sum____________________________________________kr____57 000

9.2  Tilskot frå Gloppen kommune

Kulturmidlar






kr
 19 200

Oppkøyring av løyper





kr
 15 000 

Sum







kr
 34 200

9.3 Andre tilskot

Idrettsforbundet  (Aktivitetsmidlar)



kr
18 634

Folkehelserådet__________________________________ kr_____ 7 000    

Sum







kr
25 634

JUBILEUMSÅRET 2006

Hovudmarkeringa av 100-årsjubileet var jubileumsfesten 1. april, og det var eit stort opplegg med program, mat og dans. Høgdepunktet under programdelen var utnemninga av æresmedlemmer, og denne gongen var det Arnulf Aa og Torbjørn Holme som vart heidra for omfattande innsats i idrettslaget gjennom lang tid.

Programmet var elles variert med Spelemannslag, Mannskor, lagshistorie og diverse andre innslag frå scena. Salen var fullsett med bygdefolk og innbedde gjestar. Frå Sogn og Fjordane Idrettskrins møtte Arne Berge m.frue, Karstein Fardal m.frue representerte Friidrettskrinsen, frå Fotballkretsen kom Ingemund Sægrov og Inge Fænn var skikrinsen sin utsending. Frå sentrale sponsorar var Åge Indrebø med frå Sparebanken Sogn og Fjordane og Sigtor Tveit representerte Gjensidige. Frå bygda var æresmedlemer og tidlegare leiarar i laget særskildt innbedde. Leiarane i dei andre idretslaga i kommunen var også inbedde.

Det vart mange helsingar og overekking av gåver.

På menyen stod rømmegraut og spekemat, kaffi og bløtkake. Dansen varde til langt på natt.

Ola Tormod Ommedal var programleiar, medan leiar, Matias Hope, hadde ansvaret for dei ”formelle” innslaga.

Til denne markeringa var det laga eit Jubileumshefte.  Heftet var skrive av Ola Holme, Ola Hope, Magnar Heimset og Matias Hope. Judit Aa hadde ansvaret for biletdelen.

Dei to fyrstnemnde fortalde frå lagshistoria på festen.

100-årsjubileet vart også markert med jubileumsrenn på Dalheim søndag 9. april. Dette rennet var samtidig lagsmeisterskap, lang  løype.

På same måten var det nasjonale friidrettsstemnet onsdag 19 juli også eit jubileumsstemne.

OPPSUMMERING 2006

Også dette året har det vore stor og allsidig aktivitet i idrettslaget. Samtidig har dei utøvarane som satsar mest, teke eit steg vidare mot den nasjonale (og internasjonale) toppen. Roger sin 7.plass i Verdens-cupen på ski er det førebelse høgdepunktet.

For laget er det viktig å legge til rette for fysisk aktivitet for alle. Her er det snakk om både alders- og funksjons-nivå, og ein må tenkje på både arena for aktivitetar og det utstyret som trengst. Økonomi blir såleis eit sentralt område, og med god dugnadsinnsats og støtte frå fleire hald i form av gåver, sponsor og tilskot har ein greidd å køyre eit forsvarleg løp her.

Vi kan vere nøgde med mange ting når det gjeld drifta av laget, men eit særskildt mål for framtida bør vere å få med fleire på konkurransar på krinsnivå. Dette gjeld for alle idrettane det er naturleg for oss å drive med.

Vi rettar stor TAKK til alle for den gode oppslutningen idrettslaget har i bygda. Den same takka rettar vi og til støttespelarane vi har når det gjeld gåver, sponsor og tilskot:

Gloppen kommune

Sparebanken Sogn og Fjordane

Gjensidig

Brødrene Aa  AS

E E Rønnekleiv



Hyen Fisk 

Idrettsforbundet

Folkehelserådet



Hyen Laks

Dette året får vi her ei støtte på til saman 116 834 kroner.

VI ØNSKJER ALLE EIT GODT NYTTÅR

